
Kirish. Bugun demokratiyaga insoniyat taraqqiyotining yagona kafolati, ijtimoiy borliq 

va jarayonlarni insoniylashtirish imkoni sifatida qaralmoqda. Shuning uchun milliy taraqqiyot 

reytinglarini demokratik mezonlar bilan oʻlchash xalqaro tajribaga aylanib bormoqda. Biroq 

demokratiyani gʻarb institutlari barcha xalqlar va davlatlarga yagona mezon sifatida tatbiq 

etishga qanchalik intilishmasin, har bir xalq va davlat uni etnodifferensial xususiyatlaridan 

kelib chiqib oʻziga tatbiq etmoqda. Bu tabiiy hol, chunki “demokratiyani eksport qilish” salbiy 

natijalarga olib kelishi mumkin. Har bir xalqning, davlatning shunday etnodifferensial, ayniqsa 

etnomadaniy va etnosiyosiy xususiyatlari mavjudki, ularning evolyutsion oʻzgarishga, 

modernizatsiyalashishga moyilligini unutish mumkin emas. 

Etnodifferensial xususiyatlar turli madaniy yoki geografik mintaqalardagi siyosiy 

tizimlar va boshqaruv tuzilmalaridagi, xususan, Gʻarb demokratiyalari va Sharqiy boshqaruv 

tizimlari oʻrtasidagi farqlarni bildiradi. Shuni taʼkidlash kerakki, “Gʻarbiy” va “Sharqiy” 

atamalari haddan tashqari keng va umumlashtiruvchi boʻlishi mumkin, chunki har bir toifada 

juda koʻp xilma-xillik mavjud. Biroq, men koʻpincha Gʻarb demokratiyalari va Sharqiy 

boshqaruv tizimlari bilan bogʻliq boʻlgan baʼzi asosiy xususiyatlar haqida umumiy maʼlumot 

bera olaman: 

Gʻarbiy Demokratiya: 

Siyosiy plyuralizm: Gʻarb demokratiyalari siyosiy plyuralizm gʻoyasini qabul qilishga 

moyil boʻlib, bu erda bir nechta siyosiy partiyalar va manfaatlar guruhlari birga yashaydi va 

hokimiyat uchun raqobatlashadi. Saylovlar muntazam ravishda oʻtkaziladi, fuqarolar oʻz 

vakillarini tanlash huquqiga ega. 

Qonun ustuvorligi: Gʻarb demokratiyalari qonun ustuvorligini birinchi oʻringa qoʻyadi, 

yaʼni barcha shaxslar, shu jumladan hukumat amaldorlari ham qonunga boʻysunadi va ularga 

javob beradi. Mustaqil sud tizimi bu tamoyilni taʼminlashda hal qiluvchi rol oʻynaydi. 

Fuqarolik erkinliklari: Inson huquqlari va fuqarolik erkinliklarini, jumladan, soʻz, 

yigʻilishlar va din erkinligini himoya qilishga katta eʼtibor beriladi. Bu huquqlar konstitutsiya 

yoki qonun hujjatlarida mustahkamlangan. 

Tekshiruv va muvozanat: Gʻarb demokratiyalarida hokimiyatning konsentratsiyasining 

oldini olish uchun koʻpincha hukumatning turli tarmoqlari (ijro etuvchi, qonun chiqaruvchi va 

sud) oʻrtasida nazorat va muvozanat tizimi mavjud. 

Shaffoflik va javobgarlik: Gʻarb demokratiyalarida hukumatlar shaffof boʻlishi kutiladi va 

amaldorlarni oʻz harakatlari uchun javobgarlikka tortish mexanizmlari mavjud. 

Sharqiy boshqaruv: 

Avtoritarizm: Koʻpgina Sharqiy boshqaruv tizimlari avtoritar yoki markazlashtirilgan 

boshqaruv bilan tavsiflanadi, bu erda hokimiyat yagona rahbar yoki kichik guruh qoʻlida 

toʻplanadi. Bu rahbarlar koʻpincha siyosiy tizim ustidan sezilarli nazoratga ega. 

Cheklangan siyosiy plyuralizm: Sharqiy boshqaruv tizimlarida siyosiy muxolifat 

koʻpincha cheklangan yoki qattiq nazorat qilinadi va raqobatbardosh saylovlar mavjud 

boʻlmasligi yoki status-kvoni saqlab qolish uchun manipulyatsiya qilinishi mumkin. 

Kuchli davlat nazorati: Davlat odatda iqtisodiyotda markaziy rol oʻynaydi va davlat 

mulki yoki asosiy tarmoqlarni nazorat qilish keng tarqalgan. Cheklangan iqtisodiy erkinlik yoki 

tadbirkorlik boʻlishi mumkin. 

Cheklangan fuqarolik erkinliklari: Sharqiy boshqaruv tizimlarida fuqarolik erkinliklari 

cheklanishi va soʻz, yigʻilishlar va matbuot erkinligi turli darajada cheklanishi mumkin. 

Mustaqil institutlarning etishmasligi: sud hokimiyatining mustaqilligi cheklangan 

boʻlishi mumkin va nazorat va muvozanat uchun masʼul boʻlgan institutlar samarali ishlamasligi 

mumkin. 

Shuni taʼkidlash kerakki, bu xususiyatlar umumlashmadir va har bir turkumda 

oʻzgarishlar mavjud. Baʼzi Sharq mamlakatlari soʻnggi yillarda koʻproq demokratik tamoyillarga 

oʻtishdi, baʼzi Gʻarb demokratiyalarida esa boshqaruv muammolari boʻlishi mumkin. Bundan 

tashqari, turli mintaqalarda siyosiy tizimlarni shakllantiradigan madaniy, tarixiy va geosiyosiy 

omillar murakkab boʻlib, ularni “Gʻarbiy” va “Sharqiy” oʻrtasidagi oddiy ikkilik farqda toʻliq 

tushunib boʻlmaydi. 

Xoʻsh, Sharqona boshqarishning oʻziga xos xususiyatlari nimalardan iborat? Qaysi 

jihatlari bilan u Gʻarbona demokratiyadan farq qiladi ? 

Sharq xalqlari mentaliteti, turmush tarzi, etnomadaniy anʼanalari va etnologik 

belgilariga asoslanib biz Sharqona boshqarishning etnodifferensial belgilarini quyidagilarga 

ajratishimiz mumkin: 

1.Sharqona boshqarish shaxs va jamiyat, fuqaro va davlat oʻrtasidagi munosabatlarda 

ustuvor yondashuv sifatida eʼtirof etiladigan maʼnaviy-axloqiy imperativlarga tayanadi. Sharq 

kishisi yoki fuqarosi nima qilmasin, davlat yoki hukmdor bilan qanday aloqalar oʻrnatmasin, 

avvalo maʼnaviy-axloqiy qadriyatlar va tartiblardan kelib chiqadi. Sharqda etnoparadigma 

sifatida shakllangan konfutsiylik, buddaviylik va islom ijtimoiy hayotni maʼnaviy-axloqiy 

imperativlarga qurishga undagan.[1, 16-17 b.]. Bu etnodifferensial jihat Sharqdagi barcha 

xalqlar va konglomeratlarga xosdir. Shu bilan birga, gʻarbga maʼlum boʻlgan “demokratiya” 

atamasi konfutsiylik, buddaviylik va islom taʼlimotlarida uchramaydi. Bu Sharqqa demokratik 

gʻoyalar va tartiblar maʼlum boʻlmagan, degan fikrga olib kelmaydi. Gap u yoki bu soʻzni, iborani 

aynan ishlatilishida emas, balki ijtimoiy taraqqiyotga xizmat qiladigan narsaning, voqelikning 

mohiyatidadir. Bunday mohiyat shaxs (inson)-sotsium(jamiyat) munosabatlarini 

yuksaltirishdadir. Nimaki ushbu fundamental ahamiyatga ega maqsadga xizmat qilsa, 

makrosotsium taraqqiyotiga hissa qoʻshsa, demokratiya nuqtai nazaridan qaralishga loyiqdir 

[2,31 b.]. 

2. Sharq hech qachon oʻzining etnosiyosiy tajribalaridan va etnomadaniy anʼanalaridan 

voz kechmagan. Unga nigilizm, tinmay modernizatsiyalash yot. Konfutsiyning “hukmdor 

hukmdor boʻlsin, xizmatchi--xizmatkor, ota ota boʻlsin, oʻgʻil--farzand”, degan gʻoyasi Sharq 

etnosiyosiy va etnomadaniy tajribasini ifoda etadi. Bu tajriba, hatto gʻarbona demokratik 

tartiblar tarafdori boʻlgan Yaponiya, Xitoy, Singapur va Hindistonda ham hamon ustuvordir. 

“Katta arava qayerdan yursa, kichik arava ham shu yerdan yuradi”, degan xalq maqoli qolgan 

Sharq davlatlaridagi etnodifferensial xususiyatlar mahsulidir. 

3. Sharqona demokratiyada shoh ham, oddiy fuqaro ham adolat talablariga boʻysunishi 

kerak, degan tamoyil mavjud. Bu tamoyil Yaratgan oldida shoh ham, oddiy fuqaro ham bab-

barovar javobgardir, deb ham talqin qilinadi. Shunday umumiy masʼullik jamiyatda adolatni 

taʼminlaydi. Bu Sharqona xususiyatni Nizomulmulk oʻzining “Siyosatnoma” asarida ibratli 

misollar bilan tasdiqlaydi[3, 74-75, 135-138, 146 b.].Bunday misollarni Qadimgi hind 

yodgorligi “Arxashastra”dan ham keltirish mumkin [4, S.89-95,132]. 

4. Sharqda subordinatsiya va iyerarxik munosabatlarda kam tajribali koʻp tajribali 

kishiga itoat etgan, boʻyinsungan. Hayot va boshqarish tajribasiga ega kishi boshqalarni oʻz 

ketidan ergashtirgan. Shuning uchun ham Sharq kratologiyasida boʻlgʻusi podshoh, vazir, 

amaldor yoshligidan maxsus fanlarga, mashqlarga oʻqitilgan, har bir vaziyatga muvofiq qaror 

qabul qilish sirlari oʻrgatilgan. Qadimgi Xitoy va Yaponiyada samuraylar maktabi avvalo 

shohzodalar mashqxonalari edi. Bu maktablarda ular nafaqat jang, yakkama yakka kurashish, 

shuningdek, lashkarni boshqarish, jangchilarni gʻalabaga ilhomlashtirish taktikasi va urush olib 

borish strategemmalariga ham oʻrgatilgan. Koʻp tajribali, bilimli boʻlish kam tajribali kishilarni 

boshqarishga imkon beradigan kafolat edi. Toʻgʻri, monarxiya sharoitida bu tamoyilga amal 

qilinmagan, hukmdor oʻziga yaqin kishini boshqarish ishlariga qoʻygan, ammo bunday kishi 

ishni biladigan kishi qoʻgʻirchogʻi boʻlishga majbur edi. 

5. Sharqona boshqarishda xalq tajribalariga asoslangan odat huquqiga tayanilgan. Bu 

tajribalar urf-odatlar, marosimlar, diniy rasm-rusumlar bilan uygʻunlashib kelgan. Masalan, 

qozoqlarda qizni “obqochib uylanish” odati hanuz uchrab turadi. 

Bu ham ularda jamiyat hayotiga xos, oilaviy munosabatlarni tashkil etish va boshqarish, 

erkakning yetakchilik rolini, kuchini koʻrsatish usulidir. Bu anʼana sovet davrida 

transformatsiyaga uchragan boʻlsa-da, keyingi yillarda, tarixiy-madaniy merosni tiklash 

bayrogʻi ostida, qayta jonlanmoqda. Zamonaviy huquq va demokratiya nuqtai nazaridan u 

qoralanadi, biroq odat sifatida esa, ayrim yoshlar tomonidan qayta tiklanmoqda. 

Demokratiya xalq hokimiyati maʼnosida kishilarning davlat va jamiyat hayotini 

boshqarishda ishtirokini anglatadi. Mazkur ishtirokning shakllari va koʻrinishlari xilma-xildir. 

XX asr oʻrtalarida totalitar boshqarishning sotsial mohiyati K.Popper, R.Aron, Zb.Bzejinskiy, 

A.fon Xayek, E.Fromm, B. Olkott va XX asr oxirlarida A.Saxarov, G.Stravoytova, A.Sobchak 

asarlarida ochib berilgach, SSSR oʻrniga mustaqil respublikalar yuzaga kelgach, milliy 

demokratik taraqqiyot masalalari keskin kun tartibiga qoʻyildi. Yosh mustaqil davlatlarda 

ijtimoiy taraqqiyot modellarini ishlab chiqish, jamiyatni modernizatsiyalash asosida eski 

boshqarishdan voz kechish, iloji boricha gʻarbona demokratik qadriyatlarni joriy etish tomon 

intilish avj oldi. Rossiyada boshlangan islohotlar “keskin tarzda bozor iqtisodiyotiga oʻtish”, 

mohiyatan esa gʻarb demokratik anʼanalarini joriy etish edi. Rossiya ketidan Qozogʻiston va 

Qirg'iziston ham ergashdi. Turkmaniston Respublikasi esa “betaraflik” modelini tanladi. 

Mustaqil Oʻzbekiston oʻzining etnodifferensial xususiyatlaridan kelib chiqib, bozor 

munosabatlariga bosqichma bosqich, asta-sekinlik bilan oʻtish (“oʻzbek modeli”)ni tanladi. 

Pribaltika Respublikalari esa gʻarbga integratsiyalashish yoʻlini tutadi. Ozarbayjon Respublikasi 

iqtisodiy hayotni yaxshilash orqali oʻzini tiklash, taraqqiy etishga intiladi, u “ikkinchi 

Quvayt”boʻlishni orzu qiladi. Bunday orzu Turkmaniston Respublikasiga ham xos edi. Ammo 

davlat va jamiyatni boshqarishda davlatning yetakchilik kuchini asrab qolish, birinchi shaxs 

avtoritetini ulugʻlash, tadbirkorlikni qoʻllab-quvvatlash, demokratik saylovlarni joriy etish, 

davlat hokimiyatini uch tarmoqqa ajratish, fuqarolik jamiyati institutlari va oʻzini oʻzi 

boshqarish organlarini shakllantirish amalga oshiriladi. 

Gʻarbona demokratik boshqaruv institutlari — Prezidentlik instituti, ikki palatali Milliy 

parlament, alternativ asosda Prezident saylovlarini oʻtkazish, demokratik huquqiy davlat barpo 

etishni kafolatlovchi yangi Konstitutsiyani qabul qilish, qonun ustuvorligini taʼminlashga 

qaratilgan milliy huquqiy bazani yaratish kabilar shakllantiriladi. Shubhasiz, bu 

transformatsion oʻzgarishlar xalq ommasining siyosiy madaniyatini, ijtimoiy faolligini, oʻz 

kelajagini oʻzi yaratib yashashga boʻlgan masʼulligini oshirdi. Ammo Gruziya, Qirgʻiziston, 

Qozogʻiston va Ukrainada xalq bilan hokimiyat oʻrtasida yuz bergan toʻqnashuvlar, hatto 

hokimiyat almashinuvi demokratiyaning qaror topishi oson kechmasligini koʻrsatdi. Rasmiy 

xabarlarga koʻra, bunday toʻqnashuvlarning tashabbuskorlari milliy birlikka raxna solish 

niyatidagi shaxslar, ekstremistlar bilan qovushgan taxtparast va amalparastlardir. 

Hatto Xitoydagi uygʻurlar bilan kelib chiqqan toʻqnashuvlar ham “ekstremistlar chiqishi” 

sifatida baholangan. Unda etnosning, millatning siyosiy istaklari ham mavjudligi esga 

olinmaydi. Xullas, bugun demokratik qadriyatlar milliy davlatlar hayotidan sezilarli darajada 

oʻrin olayotgan, deyarli barcha davlatlar oʻzini demokratiya, inson huquq va erkinliklarini 

taʼminlash tarafdori ekanini bildirayotgan boʻlsa-da, mavjud tuzumlarda keskin farqlar 

saqlanib qolmoqda. Masalan, Saudiya Arabistonida mutlaq monarxiya, Eronda konstitutsiyaviy 

monarxiya, Misr, Iroq, Turkiya, Suriya, Livan, Pokiston, Xitoy, Rossiya va Markaziy Osiyo 

davlatlarida respublika boshqarishi oʻrnatilgan. Yaponiya gʻarbona demokratiyaga moyil boʻlsa 

ham unda monarx tuzumi mavjud. Koʻrinib turibdiki, Sharq boshqarishi demokratiyani inkor 

qilmaydi, hatto mutlaq monarxiya oʻrnatilgan Saudiya Arabistoni ham keyingi paytlarda xotin-

qizlarning insoniy huquqlarini taʼminlash borasida bir qator islohotlarni amalga oshirmoqda. 

Konstitutsiyaviy monarxiya oʻrnatilgan Eronda ham xotin-qizlarning ijtimoiy hayotdagi faolligi 

oshib borayotgani kuzatiladi. Ammo bunday oʻzgarishlar etnodifferensial xususiyatlardan 

tashqarida roʻy bermaydi. Chunki Sharq gʻarb demokratiyasining vaʼdalaridan koʻra oʻzining 

ijtimoiy-maʼnaviy merosiga asoslangan siyosiy tajribalariga koʻproq ishonadi[2, 107 b.]. Bu 

birinchidan.  

Ikkinchidan, demokratiyaga tayyor andoza, sxema, chegaralangan tartiblar roʻyxati 

sifatida qarash obyektiv va konstruktiv yondashuv emas. Bugun Sharq xalqlarida gʻarb 

demokratiyasiga shubha bilan qarashga asoslar yetarli. AQSh tomonidan demokratiya, inson 

huquq va erkinliklarini taʼminlash bayrogʻi ostida Vyetnam, Iroq, Afgʻoniston, Yugoslaviyada 

amalga oshirilgan urush va toʻntarishlar, Ukrainani qurollari va mablagʻlar bilan taʼminlab 

Rossiya bilan harbiy toʻqnashtirayotgani, gʻarb Rossiyalik tadbirkorlar mulklarini 

gʻayriqonuniy tarzda natsionalizatsiya qilayotgani, Rossiya bilan Ukraina toʻqnashuviga hech 

qanday aloqasi yoʻq ijodkorlarni mamlakatiga kirishni taqiqlayotganlari gʻarb 

demokratiyasining vaʼdalari aslo xalqchil, erkinlik tarafdori emasligini koʻrsatib turibdi.  

Uchinchidan, gʻarb demokratiyasining mumtoz vakillari boʻlgan J.Lokk, Sh.Monteskyo, 

I.Kant, Gegel, K.Popper, A.fon Xayek, E.Toffler, E.Fromm, P.Krugman, R.Dal kabilarning falsafiy-

siyosiy merosi oʻzining ahamiyatini yoʻqotmagan. Ularning hozirgi gʻarblik gʻayri- demokratlar, 

“neofashistlar” va ultranatsionalistlarga hech aloqasi yoʻq. Ularning ilmiy merosi oʻrganilishi va 

milliy demokratik taraqqiyot jarayonlarida qoʻllanilishi mumkin. 

Toʻrtinchidan, Sharq boshqaruvidagi subordinatsiya tamoyili, quyining tepaga itoat 

etishi, goho rahbarni ulugʻlovchi itoatgoʻylikni despotizmga yoʻymaslik kerak. Etnodifferensial 

xususiyatlarda kattani hurmat qilish, bamaslahat ish yuritish, koʻp tajribali kishining maslahat 

va tavsiyalarini hisobga olish, ittifoq boʻlib yashash va ishlashga yetaklovchi talablarni bajarish 

kabi axloqiy fazilatlar jamiyat hayotiga hech qachon salbiy taʼsir qilgan emas. Bizning 

fikrimizcha, Sharq ushbu etnodifferensial xususiyatlari va anʼanalaridan hech qachon voz 

kechmaydi, balki ulardan foydalanishning zamonaviy usullarini kashf etadi. Bu oʻrinda Xitoy, 

Yaponiya, Singapur, Janubiy Koreya tajribalarini eslash mumkin. Ularda ushbu etnodifferensial 

xususiyatlar boshqarish ishlariga xalaqit bermaydi, balki boshqarish usullarini samarador 

qiladi. 

Beshinchidan, demokratiyani etnodifferensial xususiyatlar negizida milliy qilish, unga 

yangi mazmun, koʻrinish va shakl berish mumkin. Shiddat bilan oʻzgarayotgan dunyo, kishilar 

tasavvurlari, aloqalar va boshqarish texnologiyalari demokratiyaning shakllarini oʻzgartirishi, 

uning Sharq va Gʻarb qadriyatlari sintezi negizida modernizatsiyalashgan modellarini 

shakllantirishi turgan gap. Demokratiyaning umuminsoniy qadriyatga aylanib borayotgani 

ham buni talab qiladi. Shunday ekan, demokratiyaga ijtimoiy dinamik voqea sifatida yondashib, 

undagi ijobiy tajribalarni oʻzlashtirishda davom etish maqsadga muvofiqdir. Demokratiyaning 

koʻpligi emas, uning yoʻqligi yoki kamligi inson ongi va qalbida norozilik uygʻotadi. 

Etnodifferensial xususiyatlar esa xalq ongi va qalbidan joy olgan qadriyatlar sifatida 

demokratik tasavvurlar hamda tajribalarni boyitishi mumkin. 

Xulosa. Demokratiya va sharqona boshqarishning etnodifferensial (etnik farqni 

tushuntirish) xususiyatlari orasidagi mazmuni oʻz ichiga oladi. Maqola demokratiyaning 

prinsiplari va sharqona boshqarishning muhit etnik jamiyatlar uchun oʻzaro aloqasini tahlil 

qiladi. Demokratiyaning oʻziga xos xususiyatlaridan biri, har bir fuqaro ovozini eslatadi va 

huquqiy himoya qilinadi. Sharqona boshqarish, esa muhit etnik jamiyatlar oʻrtasida etnik 

farqlilikni tanimaslik, ularning madaniyat, til, diniyatlariga hurmat koʻrsatishni oʻz ichiga oladi. 

Maqola, etnik farqlilik va demokratiyaning bir-biriga oʻtgan oʻrni haqida nazariy va amaliy 

oʻqimishlar, ularning oʻrtasidagi oʻzaro munosabatlarni tahlil qiladi. Demokratiya va sharqona 

boshqarishning etnodifferensial xususiyatlari bu maqolada koʻrsatilgan, bu esa fuqarolar va 

muhit etnik jamiyatlar uchun oʻzaro hurmat va sogʻligʻini saqlash, demokratik prinsiplarni 

oʻzlashtirish va etnik farqni boshqa boʻlmagan holda takomillashtirishning muhimligini 

taʼkidlaydi. 

